
BO‘LAJAK O‘QITUVCHILARDA 
IJODIY VA TAHLILIY 
FIKRLASH KO‘NIKMALARINI 
RIVOJLANTIRISHNING ASOSIY 
OMILI
Jalilov Nodirjon Azamatovich
Nizomiy nomidagi O‘zbekiston Milliy pedagogika universiteti
Harbiy ta’lim fakulteti, uslubiy tayyorgarlik sikli o‘qituvchisi,
pedagogika fanlari falsafa doktori (PhD), dotsent

Annotatsiya: Ushbu maqolada integrativ yondashuv bo‘lajak o‘qituvchilarda ijodiy va tahliliy fikrlash ko‘nikmalarini rivoj-
lantirishning asosiy omili sifatida nazariy tahlil qilingan. Shuningdek, oliy ta’lim tizimida fanlarni integratsiyalashgan holda 
o‘qitish mexanizmlarini yaratish hamda uning pedagogik va didaktik asoslarini aniqlash masalalari yoritilgan.

Kalit so‘zlar: Kalit so‘zlar: pedagog, ijodiy, talaba, tahliliy, innovatsion, kompetensiya, texnologiya, vatanparvarlik, kon-
sepsiya, integrativ yondashuv, modernizatsiya.
Abstract: This article presents a theoretical justification for the integrative approach as a key factor in developing cre-
ative and analytical thinking skills in future teachers. It also addresses the creation of mechanisms for integrated subject 
teaching in higher education and the identification of its pedagogical and didactic foundations.

Key words: educator, creativity, student, analytical thinking, innovation, competence, technology, patriotism, concept, 
integrative approach, modernization.
Аннотация: В статье теоретически обоснован интегративный подход как ключевой фактор развития творческого 
и аналитического мышления у будущих педагогов. Также рассмотрены вопросы создания механизмов интегратив-
ного обучения в системе высшего образования и определения его педагогических и дидактических основ.

Ключевые слова: педагог, креативность, студент, аналитическое мышление, инновации, компетентность, техно-
логии, патриотизм, концепция, интегративный подход, модернизация.

KIRISH
Mamlakat ta’lim tizimini barqaror rivojlantirish va modernizatsiyalash jarayonlariga moslashtirish, o‘quv 

jarayoniga innovatsion g‘oyalar, integratsiyalashgan texnologiyalar va ishlanmalarni faol tatbiq etish orqali 
talabalarning kasbiy ko‘nikmalarini integrativ yondashuv asosida rivojlantirish metodikasini takomillashtirish 
masalasi bugungi kunda dolzarb ahamiyat kasb etmoqda.

Zamonaviy mutaxassis ma’lumotli, axloqiy jihatdan yetuk, harakatchan, mas’uliyatli, hamkorlikda ishlay 
oladigan va ijodiy fikrlash qobiliyatiga ega bo‘lishi, shuningdek, o‘z faoliyatida integrativ yondashuvdan sama-
rali foydalanishi talab etiladi. Integratsiya ta’limdagi muhim innovatsion jarayonlardan biri hisoblanadi.

Integrativ yondashuv quyidagi imkoniyatlarni beradi:
• mutaxassisni shakllantirish uchun zarur shart-sharoitlarni yaratadi;
• ta’lim oluvchini dunyoni yaxlit idrok etishga o‘rgatadi;
• ijtimoiy va kasbiy sohalarda faol harakat qila oladigan darajada tarbiyalaydi;
• ta’lim sifatiga bo‘lgan talabni kuchaytiradi va talabaning dars o‘zlashtirish, bilim darajasini oshirishga moti-

vatsiyasini kuchaytiradi;
• turli fanlar o‘rtasida uzviy bog‘liqlikni ta’minlaydi.

Integratsiya talabalarning faol va birgalikdagi ijodiy jarayonga jalb etilishini ta’minlaydi. Bu esa puxta 
o‘ylangan ta’lim-tarbiya jarayoni bo‘lib, o‘quv jarayonini qayta ko‘rib chiqish hamda talabalarni idrok etish 
mexanizmlariga tayyorlashga xizmat qiladi.

Talabalarda axborotni tushunish va tahlil qilish ko‘nikmalarini shakllantirib, ularning dunyodagi barcha 
jarayonlarni bir butun sifatida anglash qobiliyatini rivojlantiradi. Shu bilan birga, integrativ yondashuvning ayrim 
kamchiliklari va salbiy oqibatlari ham mavjud.

Ta’limda integratsiya orqali reproduktiv yondashuvni amalda qo‘llash – talabaga ilgari o‘zlashtirilgan bilim 
va materiallardan foydalangan holda yangi bilim hosil qilish imkonini beradi. Bu usul ta’limning samarali shakl-
laridan biri sifatida e’tirof etiladi.

MAVZUGA OID ADABIYOTLAR SHARHI
Mavzuga oid ilmiy manbalarni tahlil qilish shuni ko‘rsatadiki, integrativ yondashuv bo‘lajak pedagoglarning 

ijodiy va tahliliy fikrlash ko‘nikmalarini rivojlantirishda muhim nazariy va amaliy asos sifatida e’tirof etiladi. 
Z. Sh. Karimovning ta’kidlashicha, integratsiyalashuv eksperimental mujassamlanishning kengligi, ijodiy 
konsepsiyaning chuqurligi, tarixiy taraqqiyotning davomiyligi va dialektikasi jihatidan boshqa pedagogik hodisa-
lardan ustun turadi. Bu yondashuv ta’lim jarayonida fanlararo, fan ichidagi va shaxslararo aloqadorlikni yuzaga 
keltirib, murakkab bilim va ko‘nikmalarni yaxlit tarzda shakllantirish imkonini beradi.

I. A. Zimnaya va E. V. Zemtsova integrativ yondashuvni kamida bitta umumiy belgiga ega obyekt, hodisa 
yoki jarayonlarning yaxlit tasviri sifatida ko‘radi. Ular bu yondashuv natijasida sifat jihatidan yangi holat vujudga 
kelishini ta’kidlaydilar. V. F. Tenishcheva esa integrativ yondashuvni nazariy va amaliy masalalarni tizimli 
fikrlash asosida hal etishda inson salohiyatini rivojlantiruvchi vosita sifatida izohlaydi. Shunday qilib, pedagogik 
adabi yotlarda integratsiya tushunchasi turli nuqtai nazardan yondashilgan bo‘lsa-da, ularning umumiy jihati – 
ta’limda yaxlitlik va bog‘liqlikni ta’minlashdir.

Integrativ yondashuv texnologik va mazmuniy darajalarda amalga oshiriladi. Bu yondashuv talabalarning 
intellektual salohiyatini ochib berish, ularning shaxsiy rivojlanishini qo‘llab-quvvatlash, kasbiy kompetensi-
yalarni shakllantirish hamda o‘z-o‘zini tarbiyalash, rivojlantirish va ijtimoiylashuv uchun zarur psixologik-peda-
gogik sharoitlar yaratishda xizmat qiladi. Ijtimoiylashuv esa shaxs hayotining barcha sohalarini qamrab oluvchi 
ko‘p qirrali jarayon bo‘lib, u aniq yo‘naltirilgan natijalar orqali shaxsiy qadriyatlarni shakllantiradi. Bu jarayonda 
ta’lim muhiti muhim omil bo‘lib xizmat qiladi.

B. Abdullayeva o‘z tadqiqotlarida ta’kidlaganidek, ko‘nikma va malakalar aynan fikrlash operatsiyalari 
orqali shakllanadi va o‘quv-tarbiya jarayonining negizini tashkil etadi. Integratsiyaning uchta asosiy darajasi 
mavjud: birinchisi, predmet ichidagi integratsiya bo‘lib, bu tushuncha, bilim va ko‘nikmalarning o‘zaro bog‘liq 
elementlar asosida bir butunga birlashishini anglatadi; ikkinchisi, fanlararo integratsiya bo‘lib, u ikki yoki undan 
ortiq fan doirasida faktlar, tushunchalar va tamoyillar sintezini ifodalaydi; uchinchisi esa transdisiplinar integrat-
siya bo‘lib, unda asosiy va qo‘shimcha ta’lim mazmuni yagona struktura asosida uyg‘unlashtiriladi.

Pedagogik fanlarni o‘zlashtirishda integrativ yondashuvning asosiy printsiplari sub’ektivlik, madaniyatlilik, 
ijodkorlik, fuqarolik–vatanparvarlik qadriyatlariga yo‘naltirish, sinergiya, o‘z-o‘zini tarbiyalash, madaniyatlararo 
muloqot va o‘quv subyektlari o‘rtasidagi o‘zaro ta’sir vositalarining moslashuvchanligi kabi omillarni o‘z ichiga 
oladi. Bu printsiplar o‘z navbatida integrativ yondashuvning tarkibiy qismlarini shakllantiradi. Tashkiliy-uslubiy 
komponent ta’lim usullarining uyg‘unlashuvini (munozara, loyiha usuli, interaktiv o‘yinlar, davra suhbatlari va 
h.k.) ifodalaydi; faoliyat-amaliy komponent esa tanqidiy fikrlash, ijodkorlik va kasbiy fazilatlarni rivojlantiruvchi 
ta’lim shakllarini birlashtiradi; resurs komponenti esa o‘quv va kognitiv faoliyat uchun zarur bo‘lgan resurslarni 
birlashtirgan holda, kasbiy kompetensiyalarni shakllantirishga xizmat qiladigan maxsus kurslar mazmunini 
belgilaydi. 

TADQIQOT METODOLOGIYASI
Tadqiqotda ma’lumotlar asosiy va ikkilamchi manbalar orqali to‘plandi, jumladan, ilmiy maqolalar tahlili, 

amaliyotchi pedagoglar bilan suhbatlar va kuzatuv usuli qo‘llanildi. Olingan ma’lumotlar mazmuniy tahlil asosida 
tizimlashtirildi hamda integrativ yondashuvning ta’lim jarayonidagi samaradorligi baholandi.

TAHLIL VA NATIJALAR
O‘quv fanlarini o‘zlashtirish jarayonida integrativ yondashuvning asosiy maqsadlari quyidagilardan iborat: 

fuqarolik ongini shakllantirish, o‘qituvchi shaxsining o‘z-o‘zini anglashini ta’minlash, ijtimoiy-huquqiy, fuqarolik–
vatanparvarlik va axloqiy me’yorlar doirasidagi bilimlarni egallash, shuningdek, tadqiqot olib borish, loyihalash, 
kommunikativ, aks ettiruvchi va boshqa ko‘nikmalarni rivojlantirish, shaxsiy va kasbiy fazilatlarni shakllanti-
rish. Shu bilan birga, ta’lim muassasalarining zamonaviy moddiy-texnik bazasini shakllantirish va uni oqilona 
ekspluatatsiya qilish, zamonaviy kompyuter texnikasi va axborot-kommunikatsiya texnologiyalari bilan ta’min-
lash bo‘yicha tizimli chora-tadbirlar amalga oshirilmoqda.

yonning dolzarb muammolaridan biri sifatida e’tirof etilmoqda. Jumladan, oliy ta’lim tizimida fanlarni integrat-
siyalab o‘qitish mexanizmlarini yaratish, ularning pedagogik va didaktik asoslarini aniqlash hamda amaliyotga 
tatbiq etish zarurati zamon talabi darajasiga ko‘tarilmoqda. Shu sababli, eng avvalo “integratsiya” tushunchasi-
ning mohiyatiga aniqlik kiritish lozim. Integratsiya – bu alohida bo‘laklar yoki elementlarning o‘zaro birlashuvi va 
yaxlit tizimga aylanishidir. Lotin tilidagi “integration” so‘zidan olingan ushbu atama “qayta tiklash”, “butunlashti-
rish”, “o‘zaro bog‘langan holda rivojlantirish” ma’nolarini anglatadi.

Didaktika sohasida o‘quv fanlariaro aloqadorlikni ta’minlash muammosiga alohida e’tibor qaratilgan. Bu 
muammo doirasida olib borilgan tadqiqotlar natijasida fanlararo aloqadorlikning metodologik yo‘nalishlari shak-
llantirilgan. Xususan, V. N. Fedorova rahbarligidagi ilmiy izlanishlar fanlararo integratsiyaning nazariy asoslarini 
belgilab bergan bo‘lib, bu yondashuv o‘quv fanlari mazmunidagi bilim va tushunchalarning o‘zaro uyg‘unligidan 
tashqariga chiqadi. Rossiyalik tadqiqotchi L. V. Pivovarova esa integrativ metodikani texnologik yonda shuvlar 
kontekstida tahlil qilib, ushbu metodikaning asosiy vazifasi sifatida pedagogik va axborot-kommunikatsiya 
texnologiyalarini uyg‘unlashtirgan ta’lim modellarini ishlab chiqishni ta’kidlaydi. Shuningdek, u integratsiya-
lashgan texnologiyalarni tatbiq etish bir qator didaktik, metodik va kognitiv omillar bilan bog‘liq ekanligini ta’kid-
laydi.

Ta’lim jarayonini tashkil etishda uning subyektlari va obyektlari o‘rtasidagi integrativ munosabatlar mavjud 
bo‘lishi, o‘quvchilarning kognitiv kategoriyalar asosida shakllanuvchi bilim modellariga tayanuvchi faoliyatini 
zaruratga aylantiradi. O‘quv fanlariaro aloqadorlik bo‘yicha olib borilgan ilmiy tadqiqotlar bu masalaga mustaqil 
pedagogik yondashuv sifatida qarash zarurligini ko‘rsatadi. So‘nggi yillarda bu yo‘nalishda amalga oshirilgan 
tadqiqotlarda integratsiyaning tarbiyaviy salohiyatiga ham alohida urg‘u berilmoqda. Ayniqsa, integratsi-
yalashgan pedagogik muhitda o‘qitish jarayonida tarbiyaviy vazifalarni samarali amalga oshirishda o‘qituv-
chining roli alohida ahamiyat kasb etadi.

Integrativ yondashuv – bu o‘quvchi tomonidan turli fanlardan olingan bilim, ko‘nikma, malaka va tajribalarni 
uyg‘unlashtirish, ularga asoslanish, ularni birlashtirish va shu asosda kompleks kompetensiyalarni rivojlan-
tirish jarayonidir. Psixologik fanlar turkumida fikrlash operatsiyalari bilish faoliyatining ajralmas tarkibiy qismi 
sifatida ko‘riladi va bu strategiyalar sintez vositasida turli darajadagi bilim tizimlarini uyg‘unlashtirishga xizmat 
qiladi. Integratsiya bilish mexanizmining muhim elementi bo‘lib, bu jarayonda bilim qismlarini sintezlash asosida 
fikrlash strategiyalari shakllanadi va natijada ko‘zlangan pedagogik maqsadga erishiladi.

Integrativ bilimlarni shakllantirish jarayoni uch yo‘nalishda kognitiv, kontseptual, integrativ model asosida 
shakllanadi (1-jadval).

1-jadval: Integrativ bilimlarni shakllantirish jarayoni yo‘nalishlari

Kognitiv Kontseptual Integrativ

Interoektsiya - o‘quvchi individual 
imkoniyatlari asosida o‘zlashtirayotgan 
bilimlarini o‘z ichki dunyosiga integrativ 
motivlar bilan qabul qilishi. 

Sinektika - turli fanlar bo‘yicha amalga 
oshirilayotgan o‘quv-bilish faoliyatining 
kontseptual xususiyatlarini umumlashtirish.

Kogerentlik - integrativ va moslashuvchan 
didaktik jarayonlarni asosan texnologik 
turkum fanlaridagi barcha elementar 
printsiplarning bir-biri bilan ketma-ketlikda 
ilmiykognitiv jihatdan joylashtirish.

Fanning kontseptual tarixiy 
aspektlari, evolyutsion 
rivojlanish bosqichlari, 
tajribalar, zamonaviy rivojlanish 
tendentsiyalari.

Gorizontal - fanlararo (Jismoniy 
tarbiya, odam anatomiyasi, 
matematika, geometriya, kimyo, 
geografiya, fizika, tarix).

Diagonal - fan ichida (Jismoniy tarbiya, 
odam anatomiyasi, matematika, 
geometriya va h.k.). 

Vertikal texnologik: pedagogik, 
axborot kommunikatsiya tarmoqlararo: 
nonotexnologiya, kibernetika.

Interoektsiya – bu o‘quvchining individual imkoniyatlari asosida o‘zlashtirayotgan bilimlarini ichki dunyosiga 
integrativ motivlar bilan qabul qilish jarayonidir. Ushbu jarayonda o‘quvchining tafakkuri muhim rol o‘ynaydi. 
Aynan tafakkur orqali tayanch va fanga oid kompetensiyalar shakllanadi, shaxsiy o‘zlashtirish chuqurlashadi 
va intellektual rivojlanishga zamin yaratiladi. Tafakkur turli usullar orqali namoyon bo‘ladi: sofistik, eklektik, 
metafizik-dogmatik va dialektik yondashuvlar bir-biriga qarama-qarshi bo‘lishiga qaramay, o‘zaro to‘ldiruvchi 
xususiyatga ega. Tafakkur xotirada saqlangan axborotni qayta ishlash va umumlashtirish orqali voqealarning 
rivojlanishi yoki takomillashishi haqida taxmin yuritish va oldindan bashorat qilish imkonini beradi [6].

XULOSA VA TAKLIFLAR
Harbiy mashg‘ulotlarni o‘qitishda integrativ yondashuvdan foydalanish bo‘lajak o‘qituvchilarda ijodiy va 

tahliliy fikrlash ko‘nikmalarini shakllantirishga xizmat qiladi. Bu esa pedagogika fanida ta’lim-tarbiya jara yonida 
yuzaga keladigan muammoli o‘quv vaziyatlarini hal qilishda tafakkur operatsiyalaridan samarali foydala-
nish imkonini yaratadi. Natijada o‘quvchilarning aqliy faoliyati va intellektual salohiyati rivojlanadi, ongli xatti-
harakatga yo‘naltiriladi hamda ularning ilmiy dunyoqarashi shakllanishi uchun mustahkam zamin yaratiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

